
Bosna i Hercegovina 
Federacija Bosne i Hercegovine 
VLADA FEDERACIJE BIH 
MINISTARSTVO TRGOVINE 
 
Ul. Ante Starčevića bb, Mostar  
 
 
PREDMET: Prijedlozi na radni materijal Zakona o 
                      izmjenama i dopunama Zakona o unutrašnjoj trgovini 
 
 
Poštovani, 
 
Cijeneći Vaš doprinos u aktivnostima na poboljšanju legislative iz oblasti trgovine, kao i Vašu 
spremnost za dijalog sa privrednicima okupljenim u Privrednoj komori Kantona Sarajevo, 
informišemo Vas da je na 16. sjednici Upravnog odbora Privredne komore Kantona Sarajevo, 
održanoj 25.04.2013. godine, održana raprava o radnom materijalu Zakona o izmjenama i 
dopunama zakona o unutrašnjoj trgovini. Podsjećamo Vas da je ovaj zakon prvobitno razmatran na 
sjednici Savjeta za trgovinu na kojoj su predstavnici Vašeg ministarstva dali značajan doprinos u 
raspravi. 
 
Na sjednici Upravnog odbora donesen je zaključak da od Vašeg ministarstva zatražimo izjašnjenje 
na prijedloge koje Vam dostavljamo u prilogu ovog dopisa. 
 
Članovi Upravnog odbora su iskazali spremnost za održavanje još jedne sveobuhvatnije rasprave u 
Komori o predloženim izmjenama i dopunama Zakona o unutrašnjoj trgovini, kako bi se došlo do 
što kvalitetnijih zakonskih rješenja, u terminu koji Vi predložite. 
 
 
 
 
S poštovanjem, 
 
Kemal Grebo, dipl.oec. 
 
 
Prilog: PRIJEDLOZI na radni materijal Zakona o izmjenama i dopunama Zakona o unutrašnjoj trgovini 
 

 



 
PRIJEDLOZI 

na radni materijal Zakona o izmjenama 
i dopunama Zakona o unutrašnjoj trgovini 

 
 
Nakon održane sjednice Savjeta za trgovinu Privredne komore Kantona Sarajevo, od 19. marta 
2013. godine i sjednice Upravnog odbora Komore, od 25. aprila 2013. godine, doneseni su zaključci 
da se primjedbe i prijedlozi na radni materijal Zakona o izmjenama i dopunama Zakona o 
unutrašnjoj trgovini dostavi resornom ministarstvu, te da se izvrše izmjene i dopune Zakona koje se 
odnose na cjelokupan tekst postojećeg zakona o unutrašnjoj trgovini. 

 

 

Prijedlozi proistekli iz rasprave: 
 

 
1. Donijeti jedinstven Zakon o trgovini u Federaciji BiH jer su se stekli uslovi da se trgovina 

reguliše jednim zakonom. 

2. Predlaže se predlagaču, da shodno uobičajenoj proceduri, dostavi i obrazloženja predloženih 
izmjena Zakona o unutrašnjoj trgovini kako bi se ti prijedlozi mogli kvalitetnije razmotriti sa 
svih neophodnih aspekata. 

3. U Zakonu je potrebno jasno i precizno definisati ključne pojmove kao što su: “kodeks”, 
“dobavljači”, kao i drugi pojmovi od značaja. 

4. Član 14. Zakona: pismena izjava je još samo jedna dodatna administrativna prepreka 
poslovanju privrednih društava koja se bave trgovinom, obzirom da su svi privredni subjekti 
ionako dužni pridržavati se svih važećih propisa samim njihovim donošenjem.  

5. U članu 51. predložene su nove radnje koje se smatraju nedopuštenim trgovanjem bez 
adekvatnog sagledavanja razloga i uslova pod kojima se do njih dolazi, te smatramo da bi u 
tom pogledu trebalo dati odgovarajuću argumentaciju sa komercijalnog aspekta.  

